
Mpho ya Mogau
Ngwana ya tswetsweng a ena le 
meno a felletseng? Ke mohlolo e le 
ka nnete!

Latela pale ya hae e tletseng 
tshibollo mme o utlwe moo dimpho 
tsa Mogau di mo isitseng teng!

Motse wa Batloung e ne e le motse o thotseng o bodutu 
wa Afrika, moo ho neng ho esoka ho etsahala letho  

le kgahlang …



… ho fihlela ka tsatsi le leng, ha ho tswalwa ngwana ya sa 
tlwaelehang. Lesea Mogau o tswetswe a ena le meno a 

tletseng lehano!



Baahi ba motse ba ile ba phallela lapeng la Mme 
wa Mogau ho ya iponela mohlolo ona.



Ka pososelo ya hae e kgolo, Mogau a tlisetsa 
motse oo thabo e kgolo.



E se kgale, batswadi ba Mogau ba elellwa hore 
ke ngwana ya nang le neo kapa mpho. Ka nako 

eo a leng dikgwedi tse tsheletseng, o ne a tseba ho 
tsamaya, ho bala dibuka le ho penta ditshwantsho.



Mogau a penta setshwantsho se le seng kgafetsa le 
kgafetsa. Mmae a elellwa hore ba lokela ho fumana 

tulo ena eo a neng a e penta metakong ya hae.



Ba tloha motseng mme ba qala leeto la bona. Baahi ba motse ba 
neng ba rata pososelo ya Mogau ba etsa qeto ya ho ba latela.



Ba tsamaya matsatsi a mangata, ba feta hara meru,



ba tshela diphula mme ba feta dithaba tse kgolo.



Qetellong, ba fihla sebakeng se kgethehileng sa Mogau. Se ne se 
tshwana hantle feela le se metakong ya hae!



Ba qalella ho sebetsa, ba aha motse o motjha – motse oo ho ona 
batho bohle ba thabileng.



Borena ba Mogau bo tletseng thabo ba hola mme ba tsebahala, haufi 
le hole. E ne e le morena ya etsang hore batho ba hae ba bososele!

Ha Mogau a se a hodile hantle, 
a ba morena wa motse ona  

o mebalabala.

